
Службен весник на РМ, бр. 81 од 03.06.2013 година 

1 од 4 

 

 

20130811817 
 

ВЛАДА НА РЕПУБЛИКА МАКЕДОНИЈА 
 

Врз основа на член 101 став (7) од Законот за земјоделство и рурален развој („Службен 
весник на Република Македонија“ бр.49/10, 53/11, 126/12, 15/13 и 69/13), Владата на 
Република Македонија, на седницата одржана на 28.5.2013 година, донесе 

 
У Р Е Д Б А 

ЗА ИЗМЕНУВАЊЕ И ДОПОЛНУВАЊЕ НА УРЕДБАTA ЗА ВИДОТ НА 
АКТИВНОСТИ, МАКСИМАЛНИОТ ИЗНОС ПО АКТИВНОСТИ, КОРИСНИЦИТЕ, 
СУБЈЕКТИТЕ КОИ  УЧЕСТВУВААТ ВО ПОСТАПКАТА, ПОБЛИСКИТЕ 
КРИТЕРИУМИ И НАЧИНОТ ЗА ДОДЕЛУВАЊЕ НА ТЕХНИЧКАТА ПОДДРШКА 

ВО ЗЕМЈОДЕЛСТВОТО И РУРАЛНИОТ РАЗВОЈ 
 

Член 1 
Во Уредбата за видот на активности, максималниот износ по активности, корисниците, 

субјектите кои учествуваат во постапката, поблиските критериуми и начинот за 
доделување на техничката поддршка во земјоделството и руралниот развој („Службен 
весник на Република Македонија“ бр.6/2013), во членот 6 став 1 алинејaта 4 се менува и 
гласи: 

„- трошоци за воспоставување и работа на унифицирани и специјализирани продажни 
места, (продавници или вински штанд) за продажба на земјоделски производи (вино) со 
потекло од Република Македонија.“ 

По алинеја 4 се додаваат две нови алинеи 5 и 6 кои гласат: 
,,- трошоци за воведување на заштитени ознаки за квалитет на земјоделски и 

преработени производи; 
- трошоци за изработка на маркетинг платформа за препознатливост на земјоделски 

производи и преработени земјоделски производи”. 
Ставот 5 се менува и гласи: 
„Максималниот износ за техничката поддршка од став (1) алинеја 4 на овој член 

изнесува: 
50% од направените трошоци за опремување на продавницата со исклучок на 

инвестициите за помошни и санитарни простории, но не повеќе од 1.000.000 денари, 100% 
од направените трошоците за изработка на вински штанд, но не повеќе од 600.000 денари, 
надомест на трошоци за закупнина во висина од 50% од износот на годишната 
закупнината, но не повеќе од 30.000 денари месечно, надомест на трошоци за најмногу 
четири лица вработени за продажба на вино во продавницата за македонски вина и 
надомест на трошоци за најмногу две лица ангажирани за продажба на вино во вински 
штанд за македонски вина.“ 

По ставот 5 се додава нов став 6 кој гласи: 
„Максималниот износ за техничката поддршка од став 1 алинеја 5 на овој член  

изнесува 80% од вредноста на предлогот за воведување на заштитени ознаки за квалитет 
на земјоделски и преработени производи, но не повеќе од 300.000 денари.“ 

Ставовите 6, 7 и 8 стануваат ставови 7, 8 и 9. 
По ставот 9 кој станува став 10 се додаваат два нови става 11 и 12 кои гласат: 
„Корисници и субјекти на техничката поддршка од став (1) алинеја 5 на овој член кои 

учествуваат во постапката од член 12 од оваа уредба се јавни научни установи од областа 
на земјоделството согласно Законот за научно истражувачка дејност и образовни 

институции согласно Законот за високо образование, консултантски фирми, земјоделски 
задруги, здруженија на производители на земјоделски и прехранбени производи и 
единиците на локалната самоуправа.“ 

Максималниот износ за техничка поддршка од став 1 алинеја 6 на овој член изнесува 
1.850.00 ,00 денари. 

 
Член 2 

Во членот 11 став 1 по алинеја 4 се додава нова алинеја 5 која гласи: 
,,-трошоци  за  воспоставување  на  бази  на податоци преку шумарски информативен 

систем.“ 
Во ставот 2 зборовите “алинеја 1 и 3” се заменуваат со зборовите ,,алинеи 1, 3 и 4 ”. 

 

Член 3 
Во член 12 ставот(4) се менува и гласи: 
,,Средствата за поддршката од член 6 став (1) алинеја 6, член 8 и член 11 став 1 алинеи 

1, 2, 3 и 5 на оваа уредба ќе се реализираат од Министерството по пат на јавна набавка.” 
 

Член 4 
Во член 13 став 2 по точката 6 се додава нова точка 7 која гласи: 
„7. За предлозите за техничка поддршка за воведување на заштитени ознаки за квалитет 

на земјоделски и преработени производи се доставува и број на производители, количина 
на производот, дефинирано географско подрачје (за заштитени ознаки за потекло и 
географска ознака),резултат од истражување на пазарот, придобивки на регионот од 
заштитата на производот и промотивни активности.“ 

Ставот 6 се менува и гласи: 
„Кон барањето од став 5 на овој член покрај тековна состојба на подносителот на 

барањето од Централен регистар на Република Македонија особено се приложуваат и 
следните документи: 

1. За поддршката од член 6 став 1 алинеја 1 на оваа уредба: 
- решение за упис во Регистарот на производители на вино и/или Регистарот на 

оператори со храна и објектите од неживотинско потекло; 
- финансиски документ за направени трошоци за амбалажа на флаширано и извезено 

вино со потекло од Република Македонија или за извезена преработка на зеленчук во 
стаклена амбалажа со потекло од Република Македонија и 

- царински документ и/или извозна фактура за реализиран извоз на вино или 
преработен зеленчук со потекло од Република Македонија. 

2. За поддршката од член 6 став 1 алинеја 2 на оваа уредба: 
- решение за упис во Регистарот на откупувачи на земјоделски производи и 
- царински документ и/или извозна фактура за реализиран извоз на ориз во пакување со 

потекло од Република Македонија издадени во тековната година. 
3. За поддршката од член 6 став 1 алинеја 3 на оваа уредба: 
- решение за упис во Регистарот на производители на вино; 
- доказ за регистрирани откупни места за винско грозје издаден од Министерството на 

производители на вино и/или откупувачи на винско грозје и 
- финансиски документ за откупено винско грозје од регистрирано откупно место 

доколку откупот е извршен од трети лица во име и за сметка на регистриран капацитет за 
производство на вино и/или испратница за откупено винско грозје од регистрирано 
откупно место до регистриран капацитет за производство на вино. 

4. За поддршката од член 6 став 1 алинеја 4 на оваа уредба: 
- доказ за располагање со простор во сопственост или под закуп во времетраење од 

најмалку три години; 
- доказ за регистрирана дејност во централниот регистар на Република Македонија; 
- техничка документација и спецификација за трошоци за уредување и опремување на 

продажно место; 
- доказ за категоризација на хотел; 
- доказ за вработени најмалку четири лица за продавницата за македонски вина, 

односно најмалку две лица ангажирани за вински штанд; и 
- доказ од Управата за јавни приходи за платени даноци и други јавни давачки. 
5. За поддршката од член 6 став 1 алинеја 5 на оваа уредба: 
- потврда за евиденција во Единствениот регистар на земјоделски стопанства; 
- доказ од Централниот регистар на Република Македонија дека не е поведена стечајна 

или ликвидациона постапка; 
- доказ од Управата за јавни приходи за платени даноци и други јавни давачки; 
- Годишна програма за работа со вклучени активности од предлогот усвоена согласно 

статутарните акти (за здруженија и стопански комори)и 
- доказ за поврзаност на производот со географското подрачје (за географска ознака и 

ознака за потекло). 
6. За поддршката од член 6 став 1 алинеја 6 на оваа уредба: 
- докази согласно условите и критериумите утврдени во тендерската документација во 

постапката за јавна набавка. 
Агенцијата со јавниот повик објавува детално упатство за барање за користење на 

поддршка став 5 на овој член и листа на потребна придружна документација за субјектите 
од член 6 на оваа уредба. 

 
Член 5 

Во член 14 по ставот (2) се додава нов став (3) кој гласи: 
„Изборот на предлозите по намената од член 6 став (1) алинеја 4 ќе се изврши врз 

основа на евалуација на исполнување на следните критериуми со бодови: 
за продавници: 

критериуми бод 
најповолна локација 20 
обезбедување на повисоко сопствено учество (над 50%) 30 
претходно искуство во дејноста 30 
сопствен простор 15 
простор под закуп 5 

 
за вински штанд: 

критериуми бод 
обезбедување на повисоко сопствено учество (над 50%) 30 
Локација за поставување на вински штанд:  
хотел со 5 ѕвезди 50 
хотел со 4 ѕвезди 40 
хотел со 3 ѕвезди 30 
хотел со 2 ѕвезди 20 
автобуска станица 20 
аеродром 20 
претходно обезбедена локација за поставување на винскиот штанд 20 



Службен весник на РМ, бр. 81 од 03.06.2013 година 

4 од 4 

 

 

Ставовите 3 и 4 стануваат ставови 4 и 5. 
По ставот 5, кој станува став 6 се додава нов став 7 кој гласи: 
„Висината на одобрената поддршка за предлозите по намената од член 6 став 1 алинеја 

4 ќе биде дефинирана со договори во времетраење од најмалку три години, потпишани од 
страна на Агенцијата.“ 

Ставот 6 станува став 8. 
 

Член 6 
Оваа уредба влегува во сила наредниот ден од денот на објавувањето во „Службен 

весник на Република Македонија”. 
 

Бр. 41-3622/1 Заменик на претседателот 
28 мај 2013 година на Владата на Република 

Скопје  Македонија, 
м-р Зоран Ставрески, с.р. 


